
Uné jam Qefsere Nishevci, jam nga Prishtina. Jam e lindur me 27 janar 1957, domethoné i takoj
shekullit t& kalumé. Si Muhaxheré jemi familja jon&, domethoné té parét e mi kané jetu né Serbi
pastaj jané shperngulé né fshatin Nishevc qé éshté komuna e Prishtinés. E prej fshatit Nishevc
jané shpérngulé né Ballovc ku uné jam lindur. Si gjashté mujshe kam ardhé né Prishting, dhe
kom jetu né Prishtiné, domethané fémijériné tem e mbaj né mend kétu si prishtinase. Pastaj
shkollén fillore e kom kry né “Naim Frashéri”, t&¢ mesmen, gjimnazin né “/vo Lola Ribar" dhe
kam pérfundu studimet pér Gjuhé dhe Letérsi shqipe. Meniheré masi i kom pérfundu studimet,
né vitin 1982 uné jam punésu si gazetare né “Zérin e Rinisé”.

Shumé interesant ka gené, motra ime e ka pa ni letér gé ishte ni konkurs edhe uné thash “Wow,
giky éshté profesioni im, do té konkuroj”, edhe e kisha njé faré besimi. Uné pér veti e pata kry
Gjuhé dhe Letérsi shqipe si¢ e pérmenda edhe mé herét, dhe késhtu gé nuk kisha pérvojé pér
gazetari, por normalisht kam dashur librat, kam lexuar mjaft, fjalorin e kam pasé té pasur, por
nuk mjafton pér gazetariné njé gjé e tillé, edhe ka gené ajo thénia, “Ani, gjuni gazetarét né ujé
ashtu, dhe ata ashtu mésohen pér té notuar’, e kjo ka gené pak gjé e véshtiré pér ne si
gazetaré. Mirépo kolegét gjithmoné kané qené shumé té miré, shumé mikprités edhe shumé té
gatshém pér me té ndihmu. Késhtu g€, jemi formu daléngadalé si gazetaré, pastaj kemi marré

pjesé edhe né kurse, kané ardhé njeréz nga Beogradi, kané dhéné mésime pér shkrime té
ndryshme, pér llojet e shkrimeve té ndryshme, késhtu gé s’kemi pasur probleme pastaj.

S’pari mé kujtohet temén kur ma patén dhané ka gené pér mua interesant, ka gené “Arsimi i
mesém i orientuar’. Uné e dija qé ekziston ky ‘arsim i mesém i orientuar’, se ishin ato fazat e
ndryshimit té arsimit, té sistemit té arsimit edhe fare nuk e kuptoja si éshté e mundshme qé té
keté anomali té tilla dhe s'mé hike né kry si gazetare, thosha “E pse, e pse?”, e ma voné kur e
béra ni intervisté me ni psikolog Millien Kokaran, mé kujtohet shumé miré, ai e shpjegoi shumé
bukur, ai e shpjegoi se ky ndryshim né sistemin e arsimit ishte déshtim i ploté.

Kur kom hi herén e paré né puné ne kemi punu me ato makinat a e dini té shtypit qé kané gené,
s’kemi pasé kompjuter. Po ato kané gené me shtypé “Tap, tap”, edhe uné s’kisha pérvojé dhe e
shtypja “Cak, cak”, ni shkronjé aty, ni shkronjé aty, edhe njéni Arif, [mendohet] Arifi mbiemrin,
Qerim Arifi mé duket, ose...nejse. Ndoshta ajo s’éshté me réndési, mirépo ishte shkrimtar. Dhe
ai e zgjati kryté edhe, “Ha, a po té duhet patrulla e policisé me t’i gjeté shkronjat?”, edhe tjetér
gjé interesante kur kom punu né “Zeri’, uné pata dégju pér shkrimtaré t& ndryshém edhe tani
nuk i dijsha, i shifsha disa figura “Mirédita, mirédita”, pérshéndeteshim né lift e késhtu, e tek ma
voné e merrja vesh “Ha, po ky genka ky? Ky genka ky shkrimtar” [geshé]. E ma voné e lidhsha
personin me ftyrén, me personalitetin e tij, edhe ka gené interesant me punu me intelektualé e
me njeréz gé pér shembull me librat e tyre jemi rrité ose me poezité e tyne.

Puna joné ka gené e lidhun me terren edhe me mbledhje, aktivitetet i kemi bo bashké, serbég,
shqiptaré krejt kemi marré pjesé né ato mbledhje. Aty jemi formu, aty e kemi gjeté kolegé, aty
kemi shkémby mendime. Normal gqé pér shembull, ni profesion mésohet prej ni personi qé ka
ma shumé pérvojé, prej atyre gé kané ma shumé pérvojé. Jané tregu t€ hapun me ne, me na
tregu, “Béne kété, béne kété, ekziston ky problem, shko atje”, edhe késhtu qé puna joné nuk ka
gené e lidhur pér zyre. Né zyre kemi shku, kemi shkru artikuj, kemi mbajté ndonjéheré
mbledhje, kur ka dalé “Zéri” pér shembull, numri, € kemi komentu cili shkrim ka gené mé i miré.
Té parin né fillim ne kemi pasé bllokun, lapsin e kemi marré shénime. Kjo ka gené pak e
lodhshme se ndonjéheré ka njeréz gé flasin shumé bukur, e ti s’munesh me arrité me i marré
krejt. E tani domethoné, e kemi zhvillu ne gazetarét né até kohé até aftésiné qé me shkruijt
senet kryesore, shumé interesant se zhvillohet ajo, se me punén gé bon zhvillohet.

Ma voné, magnetofon kemi perdoré, ato té voglat, po mu mé vinte véshtiré me magnetofon, se
me magnetofon shumé gjaté, e késhtu i kisha dyat, kisha gef me i pérdoré dyat, edhe shkrimin,
se né shkrim e shkruaja pér shembull fjalén ¢elés, ajo gé mé interesonte mé shumé, e tani kur e
dégjoja krejt, mé shumé kohé mé merrte. Por, njé gja gé éshté dashur me bo éshté dashur me
shkru ménjéheré, se ti s’munesh me prité, pér shembull me prit€ se munesh me harru, e ke né
koké, e din se ¢ka ka thané personi, i ki shénimet, edhe késhtu kemi shtypé, ka qené ma
véshtiré. Tash kur e mendoj, kur kemi deshté me bo prezantimin e ni personi, ose kur kemi
dashté me bo ni intervisté me ni person, u dashté me shku me ni ven, né arkivé me pa c¢faré
personaliteti éshté, cka ka shkru, cka ka ba, edhe aty krejt m’'i mbledhé ato shénime, me marré
shénime, me gené té pérgatitun kur e bojmé intervistén me dikon. Se kur e bon ti nji intervisté
me nji person ti duhesh me dité pér jetén e tij, ¢faré pune ka ba, sa ka punu, ¢faré intervista, né



ményré qé ti me pasé cka me pyet. Ti nji puné nése don me ba miré duhet me shkru té vértetén,
ti prej tavolinés nuk mundesh me shkru tema té vérteta. Pér shembull, kur don me shkru njé
temé, pér shembull me nxénésit ke gef, uné domethané e kisha kété rubriké, kisha gef me e ndi
mendimin e nxénésve, nuk muj une me shkru prej tavolinés njé koment pér cka mendojné
nxénésit pér njé ¢éshtje té caktuar pa bisedu me ta. Késhtu gé duhet me shku né terren, me
shku me vizitu shkollat, me pa ¢faré probleme kané. Pér shembull njé kohé nuk dihej a kemi
gjimnaz matematikor a s’kemi, edhe duhet me shku atje me folé me drejtorin, me nxénésit, me
pa né terren si éshté situata.

Njé temé gé nuk kam mujté me shkru, ka gené njé temé shumé e dhimbshme njé kohé, gé ka
gené pér kéta ushtarét gé na i binin té vraré, edhe kur dilnim né rrugé edhe shihnim fotografi té
njerézve té ri, edhe njé heré njé redaktor mé pat thané pér té shkruar pér nji, dhe uné e pata
shkru. Po aty kérkohej me cenzuré me shkujt gé ky ka gené vrasés, por nuk dihej se ishte
vrarés, ai u kthye i vramé, por, kinse ai ka vra dikénd, edhe uné nuk e shkrova keté - qé ka qené
vrasés, edhe ma voné ai ma redaktoi mé tha duhet ta shkruajsh, thash, “Jo se nuk e di’, kur tha,
“As uné nuk e di”. E diqysh kisha gef me e ba najfaré komenti pér gito gjana, po ishte temé qé
nuk prekej né até kohé sepse ishte situata e tillé, domethané né até kohé ka pasé cenzuré,
ndoniheré kur t& dhemb zemra pér digka ti ke gef me shkru, me folé me bértité me thané, “Pse
po ndodhin kéto gjana?” po nuk ka mundési ndoniheré.

Edhe tani né até kohé ka gené njé sistem shumé interesant, gjérat gé ndodhén, ma interesante,
ma té dhimbshme gé kané gené, kané gené koha e helmimeve. E u nisém pér me shku né
Podujevé me nji grup qé e kishim domethéné shoferin e ata reporterin e ata, edhe na patém
dégju se atje katér nxanés me njé klasé jané helmue, edhe nuk po dihet qysh.

<<< Ambienti i punés né terren gjaté helmimeve né shkolla>>>

Edhe na u nisém, edhe tu shku ne rrugés po vinin kerret pérballé nesh me njé shpejtési [imiton
zhurmén e makinave né shpejtési], edhe ky shoferi po thoté, “O shpresoj qé nuk éshté ajo gé po
e mendoj...” edhe s’kishim nevojé me e komentu na thamé, “O shpresojé qé nuk éshté ajo qé
po e mendojmé”, por ishte. | kishin vu nxanésit népér kerre, népér kamione, edhe me shpejtési
shumé té madhe i qonin né spital. Po né spital ishin mbyllé dyert, kishin dalé studentét me tesha
té bardha provonin me ju dhané ndihmé, edhe ne u kthyem, edhe ne deshtém me iu ndihmu,
edhe ne thamé me marré dikond prej atij kamionit me qité né kerr toné. E ne nuk mendonim se
nése ti e merr njé person té kontaminum qé éshté me helm, mundesh edhe ti me u kontaminu,
e ne i morrém. Megjithaté ne s’mendonim pér vetén né até moment edhe mé kujtohet shumé
miré njena e ka pasé emrin Vjollca Gashi edhe ajo mé tha [pérshpérité] “A mundesh me mi ngre
flokét?” Ata domethané kishin gasi dhimbje sa i ngrehshin flokét, po kjo s’kish mundési, edhe
mé tha mua, “A mundesh me mi ngre flokét, me mi shkulé?” uné thash, “O Zot, ki méshiré!”
dyert e hapura rrugés, graté, nanat tu kajté, tu shiku c¢faré ndodhte, ka gené... qgikjo ka gené
shumé e tmerrshme.

Né até kohé, meqgenése ka gené njé periudhé e kohés kur uné isha... ishte sistemi komunist
pastaj erdhi. Uné e mbérriva edhe pluralizmin politik, kur njerézit u liruan mé shumé me folé,
kétu mund té vérejmé disa ndryshime, pér shembull kur t&€ shkonim né fabrika me i veté
punétorét né até kohén e komunizmit, “Si keni punét?” Ata thonin, “A éshté pér gazeta?” - “Miré



shumé i kemi”. Por, nuk ka gené ajo liria pér me folé, komunizmi kété e ka pasé sjellé,
dyfytyrésing, “Ti duhet me thané qishtu, ti duhet mu bo gishtu, ti duhet gishtu me u paraqité”.
Kurse mé voné kur erdhi pluralizmi politik kur njézit filluné me u ¢liru prej sistemit qé, “Ti duhet
gishtu, duhet gishtu, duhet me thané gishtu”, nisén me folé ma sinqgerisht. Edhe kjo e béné,
shkrimin e béné ma té bukur edhe gjithcka gqé éshté né jeté, edhe arti, edhe krejt éshté mé e
bukur kur éshté e vérteta aty.

Uné pérvete nuk kisha gef, nuk e doja shumé politikén se s’kam gené komuniste asnjéheré.
S’kam pasé asnjéheré librezén e kuge. Ka gené shumé interesant, kur isha nxénése kur mé
thoshin,“Eja té béhesh...”, sepse aty pér shembull nése ishe po e zamé nxénése e
shkélgyeshme, ose né fakultet nése ishe studente e shkélqyeshme, ata té ftonin qé té béheshe
pjesétare e Partis€ Komuniste e Lidhjes Komuniste e késhtu. Edhe uné asnjéheré nuk doja
sepse m’'dukej se fjalori i tyre ishte gjithmoné i kufizum, e kishin njé kéndvéshtrim té posagém
pér gjéra edhe mua s’'mé pélgente kjo gjé edhe nuk déshiroja. Kur konkurova né “Zéri” ata as
nuk e dinin gé uné asnjéheré nuk kam marré pjesé né kéto lidhjet komuniste, né kéto organizata
komuniste, s’kam qené aktiviste, nuk e dinin. Nuk mé pyetén edhe thjeshté uné c¢ova
dokumentet gé kishin kérkuar, fakultetin e pata kry me noté mesatare shumé té larté edhe kaq
ishte pér mua.

Por njéher na ndodhi qé shkuam né Beograd ne. Ishte dyzet vjetori i formimit té& “Zérit toné”,
“Zérit té Rinisé”, edhe shkuam né Beograd né Dedinje pér té nderuar varrin e Titos ose
personalitetin e Titos mé miré me thané, nejse personalitetin e tij. Po pér té dérguar lule atje, si
ishte atéheré sistemi, béheshin gjéra té tilla, edhe kur shkova atje, né até kohé Hashim Rexhepi
nuk e njihni ndoshta ju, por ishte njé person qé merrej me politiké edhe i kishte réné rasti qé ai
té ishte kryetar i Lidhjes sé Rinisé s€ Jugosllavisé sepse né até kohé zgjidheshin kryetaré prej
vendeve prej, pér shembull, e dini Jugosllavia ka gené e pérbéré prej gjashté republikave dhe
dy krahinave, gé me radhé prej secilés krahiné ose repubiké zgjedhej kryetari i cili do té
pérfagésonte popullin e vet. Neve até vit e kishim shqiptaré, késhtu gé ne vizituam Dedinjén,
vizituam vendin ku éshté lindur Tito, edhe késhtu. Edhe na ra me bisedu, kur i thash uné atij,
“Uné s’jam komuniste”, ai tha, “Si éshté e mundur, ti s’je komuniste? Ti punon né Zérin e Rinisé
gé éshté organ i Lidhjes Komuniste, éshté organ i Lidhjes sé Rinisé Socialiste”, tha, “S’éshté e
mundshme qé ti s’je”. | thash, “Jo, nuk jam as me zemér, po as librezén s’e kom marré”. “Pse
s’e ke marré?” | tregova, thash, “Uné s'kam interesim pér até librez&€”, thash, “Ata disa aktivisté
tu tregu gé jané aktivisté, m’kané propozu por uné nuk e morra.” Edhe nuk e kisha kurré. E tani
ka gené interesant se ve¢ uné edhe njéfaré Nysret Metarapi, ka gené foto-reporter, i ndjeré
éshté tash, kemi gené késhtu, edhe uné e ai filisnim ndonjéheré késhtu, [pérshpérité] “A ja ne
s’jemi komunisté, komunizmi s’éshté né rregull...” [qeshé].

Edhe kur erdh puna gé ndryshoi sistemi, kur Ibrahim Rugova shkoi né Ameriké, e kur u kthyen
njerézit, e kur u kthyen gazetarét u pérshéndesnin, “Zoti e bekofté Kosovén”, né kuptimin, me
kété déshironin té thoshin se ne s’jemi mé komunisté. Edhe njerézit filluen ti hedhnin ato librezat
e kuge né toké sepse edhe kjo Lidhja Komuniste ishte njé nye me Serbiné, se i binte thua se
jemi njejté me ta. Késhtu gqé u shképutém nga ata, dhe i hedhnin ato librezat e kuge, edhe une e
Nysret Metarapi thoshim,“Ah, té ju themi kétyre, ju ka ra digka, ju ka ra dicka n’toké&”, [geshé].



Edhe uné nuk kam punu téré jetén si gazetare, kam punu dymbdhjeté vjet si gazetare, pastaj
kam punu me UNMIK-un si pérkthyese, pastaj né fund té fundit, sepse tash jam e pensionuar
uné, kam punuar si mésimdhénése e gjuhés dhe letérsisé shqipe me nxénés.

Krejt njerézit né até kohé kané thané se gazetaria éshté njé puné gé nuk t'len me jetu gjaté, uné
e mohoj kété se nuk kam gef me pranu, po ashtu ka gené, ashtu thuhej dhe ka gené njé puné
gé e kané konsideru si njé puné me shumé stres. Po pér shembull, nuk ka gené si punét e tjera
gé i kam ba ma voné, domethané gé e kemi orarin e caktum edhe ne jemi argétu shpesh-heré
né terren. Kemi ba shaka té ndryshme, kemi geshé shumé, edhe e kemi rrespektu njéri-tjetrin,
kemi gené njé grup gqé e kemi dashté njéri-tjetrin, e q& ende kemi dashuri pér njéri-tjetrin, pér
shembull kur e kujtoj Valentina Sarginin, sa here e shoh, ne pérgafemi, gmallemi, duhemi, kemi
pasé raporte t& mira me njéri-tjetrin. Eshté pak si...i ngjané pak jetés shkollore, a e ke pa qysh
éshté njéfaré dashurie mes njéri-tjetrit. Ashtu éshteé...

Cka kam mésu shumé pér arsimin, kam mésu gé plan-programi éshté dhe duhet té zbatohet
por, éshté me réndési personi. Pér shembull, nxanési &shté njé person nuk mundésh me marré
ti [imiton zhurmén e maqinave] si mekanike... gjé mekanike, éshté person ka probleme
sigurisht. Mund t'keté probleme familijare, pastaj jané problemet e moshés, mund té kené
probleme té€ ndryshme té€ moshés. Ti duhet me i kuptu si njeréz me i ofru me dashuri, aq sa
mundesh se pér shembull, njé person qé e ki afér ti s’mundesh me i dhané atij ku me dité ¢ka
por njé obligim gé e kemi éshté me i dhané respekt, pranueshmeéri, e dashuri. Q€ nuk kushtojné
po mund té jené shumé té viefshme.

Kjo mé ka ndihmu shumé pasi kam lexu shumé pér nxénésit dhe pér raportet e nxanésve me
arsimtaré, edhe kéto veti kam pasé€ qef me i pasé dhe shumé miré jam nda me nxénésit. Kur
jam pensionu e ashtu mé kané mungu, e i kam pérqafu, disa prej tyre ende mé shkruajné dhe
kam raporte shumé té mira me ta.

